
Kigutileriffimmut pulaartarnissamut pilersaarusiaq 
 
Meeqqap kigutileriffimmut sungiusarneqarnissaanut, mississortinnissaanut lakkertinnissaanullu 
pilersaarusiaq. 
 

Pulaarfissat 
tulleriiaarneri 
 

Meeqqap  
ukiua 

Sussaagut?  

1 Qaammatit 8 
missaanniippoq 

Kigutigissartarnissaq, fluorip atornissaa kigutinillu 
putunaveersaartitsinissamut pilersaarusiaq pillugu 
nassuiaaffigineqassaasi.  
 

2 Qaammatit 14 
missaanniippoq 

Immuttuutaasa erlippaava siulleq puttussimavoq qanorlu 
paarilluarnissaanut tunngasunik ilitsersuunneqassaasi.  

3 Qaammatit 26 
missaanniippoq 

Immuttuutaani erlippaavini kingulleq puttussimappat akunnerisa 
qanoq salilluartarnissaanik paarilluarnissaanillu 
paasissutissinneqassaasi.  

4 Ukioqarpoq 3  
missaanni 

Meeqqavit kigutai mississussavagut eqqartussavarpullu 
ulluinnarni kigutigissartarneq. Arlaatigullu kigutigissartarnera 
pillugu ajornartorsiuteqassagaluarussi tamanna 
oqaloqatigiissutigissavarput.  

5 Ukioqarpoq 4½  
missaanni 

Kigutai putoqarnersut mississussavagut pisariaqarpallu kigutai 
qinnguartarlugit assilineqassapput – nerisassat, nerinerup 
avataatigut nerisarnerit kigutigissartarnerlu eqqartussavarput.  

6 Ukioqarpoq 5-6 
missaanni 

Erlippaava siulleq ataavartussaq puttukkiartulersimavoq 
immaqaluunniit puttutereersimavoq. Ilitsersuunneqassaasi qanoq 
kigutigissartarnissaanik. Kigut tamarmi puttulluarsimappat 
lakkertinnissaanik neqeroorfigineqassaasi. 

7 Ukioqarpoq 9  
missaanni 

Kigutai putoqarnersut misissoqqissavagut tuloriaalu 
puttussimangippata qinnguartarlugit assilissavagut takuniarlugu 
alleqquisa iluani tuloriassai qanoq inissisimanersut. 

8 Ukioqarpoq 11-12   
missaanni 

Erlipaata tullia puttukkiartulersimavoq, immaqaluunniit 
puttutereersimalluni. Salilluarnissaa ajornakusoortaqimmat 
meeqqallu marluullusi ilitsersuunneqassaasi, qanoq iluamik 
salinnissaanik. Kigutaali misissunnginnerini qinnguartarlugit 
assilineqaqqaassapput.  

9 Ukioqarpoq 15  
missaanni 

Erlippaavi tamarmik puttutereersimasussaapput imminnullu 
attuumasorujussuullutik. Kigutai misissussavagut erlippaavilu 
qinnguartarlugit assilineqassapput ikkiisalu peqqissusaat 
maluginiarneqassaaq. Inuusuttuaraq pisariaqartitsippat 
kigutigissarluartarnissaanik kigutaasalu  akunnerisa 
salittarnissaannik ilitsersuunneqassaaq. 

 
 

 
 
 
 
 
 
 

 
 


